TRALA HISTORIA DA CULTURA: HEGEL, PANOFSKY E
GOMBRICH. A PROPOSITO DUN TEXTO DE JOHANNES AL-
ZOG SOBRE A ARTE GOTICA (1841)

Ald polo 1969 E. H. Gombrich escribia o
seu célebre libro Tras la historia de la cultura
no que expresaba a sta antipatia pola herdan-
za de Hegel na Kulturgeschichte, que conver-
tfa a historia da humanidade nunha encarna-
cién do espirito, nun enfoque teleoléxico moi
semellante 6 providencialismo cristian'. Ainda
que a historia da cultura tivo a stia época dou-
rada no século XIX, as slias pegadas agochan-
se en moitos textos histérico-artisticos do sé-
culo XX, mais ou menos disfrazadas. Por iso
non deixa de resultar paraddxico que a refle-
Xién artistica que presentamos neste texto da
historia da Igrexa de 1841 anticipara case dun
xeito profético a tese, de raiz hegeliana, dun
dos best sellers de Erwin Panofsky, Arquitectu-
ra gética y pensamiento escolastico (1951)%.

Johannes Alzog naceu en Ohlau (Silesia) no
1808 e escribiu o seu Lehrbuch der Universal-
geschichte der Christlichen Kirche, editado en
Maguncia no 1841. O libro, traducido ¢ caste-
lan en Barcelona no 1856 (Historia Universal de
La Iglesia) convertiuse en manual de texto nos
seminarios conciliares espafiois®. O autor, que
formou parte da comisién de Dogmas no Con-
cilio Vaticano | (1869), foi un salientable profe-
sor da Universidade de Friburgo asi como no
seminario arcebispal de Posen, onde ensinou
eséxese biblica e historia eclesiastica. A sta
obra amosa, como resulta habitual, un cofe-
cemento moi amplo da patroloxia ademais
dunha devocién pola mistica tanto tedrica
como practica.

Roberto Reigosa
Universidade de Santiago de Compostela

O trasfondo hegeliano da sta historia en
catro volumes reflicte o ambiente da historia da
cultura alemana que caracterizou todo o sécu-
lo XIX. Nela a representacién artistica esco-
menzaba a verse coma un constante e repeti-
do simbolo, no que a Idade Media, en concreto
a chamada Arte Xermanica, convertiase nun in-
mellorable eido para atopar relacién entre o
icono e un significado que habfa que vencellar
co Espirito do Tempo®*. Paga a pena, a este res-
pecto, lembrar as verbas de Joseph Jungmann,
un filésofo ligado, como Alzog, a Universidade
de Friburgo:

“...Por lo demas no hay ni puede haber
duda ninguna sino que las obras de estilo go-
tico germanico encierran un tesoro de image-
nes y alegorias riquisimo y eso que muchas de
las que usa no las comprendemos, para com-
prenderlas habria necesidad de juntar al cono-
cimiento cientifico de toda la teologfa de la
Edad Media otros conocimientos no menos
fundamentales de su rico simbolismo de la na-
turaleza...”®

A proposta de Alzog fa mais ald, pois no in-
tento de xustifica-la necesidade da corrente
mistica na escoldastica clasica chegaba a consi-
derar a esta creadora da propia arte gética, xa
que logo “...el espiritu suspira en las ojivas de
las catedrales como en las paginas de Tomas de
Kempis”. Deste xeito, a escolastica convertia-
se nun revulsivo para evitar caer nas malas in-
terpretaciéons do dogma 4 que podia levar a fe

ardorosa da mistica. A funcién da ciencia esco-
lastica serfa pois a de controlar, e este control,
case matematico, terfa por conseguinte tamén
un reflexo arquitectdnico, xa que ela era certa-
mente a arquitectura do pensamento medieval.
O siloxismo era sinxelo e non compria de refe-
rencia algunha, pois amosaba a relacién entre
as teses e as antfteses da filosoffa cristia me-
dieval e as suas construccions:

“También ella se encuentra como materia-
lizada en las catedrales antiguas; porque esas
bévedas y columnas que se arrojan en el espa-
cio para perderse en delicadas ramificaciones,
en figurillas casi imperceptibles, y sin embargo
ejecutadas con un primor delicado, parece son
la imagen de las cuestiones, de las tésis, de las
respuestas, de las distinciones y de los nume-
rosos Yy sutiles casos de la escolastica”.

As pegadas desta interpretacion da arqui-
tectura goética atépanse en distintos autores
xermanos. O propio Wilhelm Worringer na
Esencia del Estilo Gético (1925) non dubida en
afirmar que “a escolastica no relixioso é o que
no artfstico supén a arquitectura gética”®. Pero
serfa coa iconoloxia de E. Panofsky, na sta ob-
sesién por atopa-lo terceiro nivel de interpreta-
cion, cando o autor aleman volve a busca-la
base da arquitectura gotica no contexto filosé-
fico e cultural do momento. A sua tese do prin-
cipio de clarificacion non deixa de ter a sua
prehistoria na afirmacién de Alzog do parecido
entre as nervaduras dunha béveda gética, que
nacen das columnas para manterse o méis ele-
vado da construccién sen perde-lo detalle da

sta factura, e a arquitectura organizativa do
pensamento estructurada en cuestions, teses,
respostas, casos, etc.

Como lembra E. H. Gombrich, Hegel bus-
caba descobrir en todo detalle factico o princi-
pio xeral subxacente 6 mesmo’. De ai que a
tendencia de Panofsky a desvelar a unidade or-
ganica agochada en tddolos aspectos que con-
figuran un perfodo histérico haxa que vence-
llala cos ecos do Weltgeist. A proposta do
habito mental de Panofsky parécelle a Gom-
brich demasiado tendenciosa por estares base-
ada nun s6 principio filosofico:

“Una cosa es descubrir la relacion mutua
de los fenémenos y otra muy distinta aceptar
como principio axiomatico que todos los as-
pectos de la cultura deben remitirse en Gltima
instancia a una causa magica, de la que todos
aquellos constituyen meras manifestaciones”®.

A crenza dunha psicoloxia da colectividade
ou do estilo ten a sUa orixe na conviccion da
existencia dun espiritu supraindividual, colecti-
vo e independente. Este foi o enfoque preva-
lente da historia da cultura que chega ata a
obra de E. Panofsky, considerada hoxe en dia
excesivamente logocentrista®. Segundo Gom-
brich, esta deberfa rexeitar ese enfoque filoso-
fico hegeliano e centrarse mais no home, na
stia experiencia inmediata e nos seus condicio-
nantes de tipo econémico, social, relixioso e
institucional, xa que os acontecementos histé-
ricos son o resultado de moitos factores deter-
minantes™.

